
Jarida la Kila Siku la Jumamosi la GC2026 —
Nyongeza

Kipindi cha Mjadala - Ibada ya Kuweka Wakfu Askofu
Kituo cha Mikutano cha Sandton, Johannesburg




Vipengele vitatu vya kamati vilikosekana katika Jarida la Kila Siku la Jumamosi. Kila kimoja kimeripotiwa hapa
kikamilifu. Hatua na kura za kamati ni kama zilivyorekodiwa na kamati zenyewe.

KAMATI YA KISHERIA YA HUDUMA — RIPOTI KUHUSU OMBI 1413

Ombi 1413 (ukurasa wa 231 wa Ripoti). Kamati inaripoti kama ifuatavyo.

Melissa Padgett, Toby Chastain, Bridget Douglas, Brian Ebel, na mwandishi wa ripoti walikutana Jumanne usiku
ili kupitia na kulinganisha lugha iliyopo katika 4509 na ombi kama lilivyorekebishwa wakati wa Uahirishwaji wa
kamati Jumatatu jioni, 31 Agosti.

Ombi 1413 lililorekebishwa linaonekana kuwa jaribio bora zaidi la kuheshimu huduma ya Shemasi—kwa
kumwezesha kulitumikia Kanisa kwa mamlaka ya sakramenti chini ya usimamizi wa Mzee—na kutokwamisha
huduma ya Shemasi. Kamati haioni kwamba kazi zaidi kuhusu ombi hili ingezalisha ombi lenye ufanisi zaidi.

Mapema mwaka uliopita, kulikuwa na jopokazi lililoanzishwa ambalo halikukamilisha kazi kuhusu suala hili hasa.
Kazi ya kukuza uelewa bora wa utendaji na theolojia ya Shemasi katika muktadha wa Kiwesley wa Kanisa la
Methodisti Ulimwenguni bado haijakamilika.

MAPENDEKEZO

Sisi, Kamati ya kisheria ya Huduma, tunapendekeza kwamba Kongamano Kuu la 2026 liunde jopokazi la
kutathmini na kufafanua theolojia yetu ya kuwekwa wakfu katika Kanisa la Methodisti Ulimwenguni.

Jopokazi litaanzishwa kufikia tarehe 1 Machi 2027, jambo linaloruhusu muda baada ya Maaskofu wa ziada
waliochaguliwa karibuni na wajumbe wa Tume kuanza kushika ofisi tarehe 1 Novemba 2026.

Lengo litakuwa kukuza theolojia ya Kiwesley ya Kanisa la Methodisti Ulimwenguni iliyo wazi na yenye msingi wa
kibiblia kuhusu:

* Theolojia ya wito wa huduma

* Madaraja ya huduma iliyowekwa wakfu

* Maana ya Kuwekwa wakfu

* Huduma ya uteuzi ya Kanisa la Methodisti Ulimwenguni

* Mamlaka ya sakramenti ya waliowekwa wakfu

[li kutoa Uendelezaji wa theolojia na utendaji wa huduma, jopokazi litajumuisha wafuatao:

* Litaongozwa na Askofu aliye katika huduma, aliyechaguliwa kutoka miongoni mwa Baraza la Maaskofu
watakaoanza kushika ofisi tarehe 1 Novemba 2026;

« wanachama watatu kutoka Tume ya Mafundisho na Huduma ya Haki, watakaotajwa miongoni mwa
wanachama wa DJMC wanaoanza huduma tarehe 1 Novemba 2026;

* wanachama watatu kutoka Tume ya Huduma na Elimu ya Juu, watakaotajwa na MHEC;

* na wanachama watatu wa jumla watakaochaguliwa na Baraza la Muunganisho, watakaotajwa baada ya
wanachama wa MHEC na DJMC kutajwa.

* Baadhi ya wanachama wanapaswa kuwa Mashemasi.

Kazi ya jopokazi inapaswa kukamilika, na ripoti iliyoandikwa inapaswa kupatikana si baadaye kuliko miezi 24

kabla ya Kongamano Kuu lijalo la Kanisa la Methodisti Ulimwenguni.

KAMATI YA KISHERIA YA URAKIBU — AZIMIO JIPYA

AZIMIO LA KENNY OTT

1 Septemba 2026

Ambapo, Kanisa la Methodisti Ulimwenguni lipo kama chombo cha kweli cha kimataifa na chenye Unganifu,
kinachofanya kazi kuendeleza utume wa Mungu katika nchi na miktadha mingi, na,

Ambapo, mojawapo ya changamoto za utambulisho wa kimataifa ni tofauti za tamaduni na lugha kuhusiana na
maana vya istilahi ndani ya mfumo wa utawala wa dhehebu letu, na,

Ambapo, katika miktadha mingi duniani ambamo Kanisa la Methodisti Ulimwenguni linafanya kazi, istilahi
“Mrakibu” ina maana za kisiasa, za kijeshi, au nyinginezo zilizo nje ya wigo wa mfumo wetu wa utawala wa
kanisa, na,

Ambapo, maana au fasili hizi nyingine, hasa zinapohusiana na warakibu wa mkutano, hufanya kazi ya
kushirikiana na walio nje ya Kanisa kuwa ngumu au karibu haiwezekani, na,

Ambapo, tunatafuta kuwa harakati iliyoungana katika utendaji wetu, lakini yenye wepesi na busara katika
utekelezaji wake duniani kote; kwa hiyo sasa,

IAMULIWE KWAMBA, Kongamano Kuu la Kanisa la Methodisti Ulimwenguni linawaelekeza Baraza la Maaskofu
kufanya kazi ya kutafuta istilahi moja au zaidi zinazofaa kwa warakibu wa mkutano, isipokuwa Askofu au toleo
lolote lake, ambazo zinaweza kutumika katika miktadha ambamo istilahi “warakibu wa mkutano” huleta kizuizi
kwa uwezo wao wa kutimiza majukumu na wajibu kama ilivyoainishwa katika Kitabu cha Mafundisho na
Nidhamu. Kazi iliyoombwa kwa Baraza la Maaskofu inapaswa kujumuisha, lakini isizuiliwe kwa, yafuatayo:

» Kukusanya taarifa kutoka kwa warakibu wa mkutano duniani kote kuhusu changamoto au vikwazo
vinavyotokana na matumizi ya istilahi “Mrakibu wa mkutano.”

*  Kuwezesha Mazungumzo na warakibu wa mkutano katika maeneo yaliyoathiriwa kuhusu lugha inayofaa
kitamaduni ambayo inaweza kutumiwa badala yake kwa namna ya kiutendaji pale inapohitajika.

« Kushiriki katika mazungumzo na viongozi, maafisa wa serikali, au watu wengine wanaohitajika ili kuelimisha
viongozi wa eneo ndani ya mipaka ya Makongamano ya Mwaka yaliyoathiriwa kuhusu mfumo wa utawala wa
GMC, hasa kuhusiana na kazi na wajibu wa warakibu wa mkutano, au istilahi nyingine yoyote itakayoonekana
kuwa inafaa kupitia mchakato huu.

» Kuwasilisha kwa Baraza la Muunganisho taarifa zilizokusanywa, kazi iliyokamilishwa, na mapendekezo ya
lugha ambayo yataruhusu unyumbufu wa kitamaduni kuhusiana na lugha na istilahi “Mrakibu wa mkutano,”
kwa kusudi la kuwasilisha matini wezeshi kwa Kongamano Kuu la 2032. Katika kipindi kati ya Kongamano
Kuu la 2026 na la 2032, Baraza la Muunganisho linaombwa kuidhinisha istilahi hizi za kiutendaji za maeneo
husika, kama zilivyotengenezwa na Baraza la Maaskofu.

Mtoa hoja: Kenny Ott Mwenye kuunga mkono: Matthew Kearns Kura: 33 Ndiyo / 0 Hapana / 0 Kujizuia

KAMATI YA KISHERIA YA URAKIBU — OMBI JIPYA

OMBI LA MATTHEW KEARN

1 Septemba 2026

Ombi bado halijapangiwa nambari. Hili ni Ombi jipya la Kamati ya kisheria ya Urakibu; hakuna nambari iliyokuwa
imetolewa wakati wa uchapishayji.

Mantiki:

Kwa kuwa Ombi #1335 liliidhinishwa kama lilivyorekebishwa na Kamati ya kisheria ya Urakibu, aya hii imepitwa
na wakati na inapaswa kuondolewa ili kuepuka mkanganyiko wowote inapowasilishwa kwa mkutano kwa kura
ya mwisho.

Hoja: Kurekebisha aya ya 610.5.a kwa kufuta aya nzima

Mtoa hoja: Matthew Kearns Mwenye kuunga mkono: Joshua Johnson Kura: 32 Ndiyo / 2 Hapana / 1 Kujizuia

